
VENDIM 

Nr. 818, Datë 02.09.2021 

“ MBI AUTORIZIMIN E PËRQENDRIMIT TË REALIZUAR NËPËRMJET PËRFTIMIT 
TË KONTROLLIT TË SHOQËRISË CHIPITA INDUSTRIAL AND COMMERCIAL 

COMPANY S.A NGA SHOQËRIA MONDELEZ NEDERLAND SERVICES B.V.” 

Komisioni i Konkurrencës me pjesëmarrjen e: 

 

 

 

Në mbledhjen e tij të datës 02.09.2021, shqyrtoi çështjen me: 

Objekti: Autorizimi i përqendrimit të realizuar nëpërmjet përftimit të kontrollit të 
shoqërisë Chipita Industrial and Commercial  Company S.A nga shoqëria 
Mondelez Nederland Services B.V. 

 
Baza Ligjore: Nenet 2, 10-12, neni 24, germa d, dhe nenet 53-64 të ligjit nr. 9121, datë 

28.07.2003 “Për mbrojtjen e konkurrencës”, i ndryshuar; Rregullorja “Për 
zbatimin e procedurave të përqendrimit të ndërmarrjeve”; Udhëzimi “Për 
formën e njoftimit të përqendrimit” dhe Formulari i njoftimit të përqendrimit.  
 

Komisioni i Konkurrencës, pas shqyrtimit të relacionit të Sekretarit të Përgjithshëm si dhe raportit 
të Drejtorisë së Analizës dhe Metodologjisë së Tregjeve, mbi njoftimin e përqendrimit të realizuar 
nëpërmjet përftimit të kontrollit të shoqërisë Chipita Industrial and Commercial  Company S.A nga 
shoqëria Mondelez Nederland Services B.V. 

VËREN SE : 

Transaksioni dhe procedura 
Pranë Autoritetit të Konkurrencës, është depozituar njoftimi mbi përftimin e kontrollit të shoqërisë 
Chipita Industrial and Commercial  Company S.A nga shoqëria Mondelez Nederland Services 
B.V. 

Referuar “Marrëveshjes së shit – blerjes së aksioneve” të nënshkruar më datë 26 maj 2021, palët 
janë:   

Pala blerëse: Mondelez Nederland Services B.V, shoqëri private me përgjegjësi të kufizuar. [...] 

Znj. Juliana LATIFI Kryetar 
Znj. Leida MATJA Zv/Kryetar 
Z. Eduard YPI Anëtar 
Znj. Adriana BERBERI Anëtar 
Z. Denar BIBA Anëtar 

Mondelez nuk ka filiale të regjistruar në Shqipëri. Produktet e Mondelez në Shqipëri tregtohen 
nëpërmjet distributorit vendas[...].  

Pala shitëse: 

1.Competrol Establishment Cyprus LTD, është një shoqëri e themeluar në Qipro. 

2.Cryred Investments LTD, është një shoqëri e themeluar në Qipro. 

3.Aksionarët shtesë, pjesëmarrës në nënshkrimin e “Marrëveshjes së shit – blerjes së aksioneve”. 

Target: Chipita Industrial and Commercial  Company S.A (Chipita SHA), është një shoqëri 
anonime me seli në Bashkinë Metamorfosi/Attiki, Greqi, me objekt aktiviteti prodhimin e 
brioshëve të paketuar dhe prodhues kryesisht i ushqimeve me bazë buke të pjekur, si produkteve 
ushqimore snacks.  

Chipita Industrial and Commercial  Company S.A nuk ka filiale të regjistruar në Shqipëri. 
Produktet e Chipita në Shqipëri tregtohen nëpërmjet distributori i pavarur vendas [...]. 

Më datë 26 maj 2021, shoqëria Competrol Establishment Cyprus LTD, Cryred Investments LTD,   
Spyridon Theodoropoulos, Aksionarët shtesë dhe Mondelez Nederland Services B.V kanë 
nënshkruar “Marrëveshje shit – blerje e aksioneve”. 

Transaksioni i propozuar lidhet me marrjen e kontrollit të vetëm nga Mondelez Nederland Services 
B.V mbi Chipita Industrial and Commercial  Company S.A e cila është ristrukturuar përpara 
përfundimit të implementimit të këtij transaksioni dhe që aktualisht zotërohet nga Competrol 
Establishment Cyprus LTD, Cryred Investments LTD dhe ortak të tjerë. 

Pas implementimit të transaksionit të propozuar Mondelez Nederland Services B.V do të zotërojë 
100% aksionet e Chipita Industrial and Commercial  Company S.A e cila do të zotërohet plotësisht 
nga Mondelez Nederland Services B.V. 

Sipas dokumentacionit të depozituar, transaksion plotëson kriteret e përcaktuara në nenin 10 dhe 
12, të ligjit nr. 9121, datë 28.07.2003 “Për mbrojtjen e konkurrencës”, i ndryshuar dhe si i tillë 
kërkohet autorizimi nga Komisioni i Konkurrencës 

Vlerësimi i konkurrencës              

Referuar nenit 3, pika 7, të ligjit nr. 9121, datë 28.07.2003 “Për mbrojtjen e konkurrencës”, i 
ndryshuar, si edhe Udhëzimit nr.76, datë 07.04.2008 “Për përcaktimin e tregut përkatës”, treg 
përkatës i produktit mund të konsiderohet tregu i prodhimit dhe furnizimit me produkte ushqimore 
snack. Treg përkatës gjeografik do të konsiderohet territori i Republikës së Shqipërisë. 

Transaksioni i propozuar është përftimi i kontrollit të shoqërisë Chipita Industrial and Commercial 
Company SA nga shoqëria Mondelez Nederland Services BV.  

Mondelez nuk  ka filiale, degë apo zyra përfaqësimi në Shqipëri. Produktet e Mondelez, në 
Shqipëri tregtohen nëpërmjet distributorit vendas [...].. Chipita nuk  ka filiale, degë apo zyra 
përfaqësimi në Shqipëri. Produktet e Chipita, në Shqipëri tregtohen nëpërmjet distributorit të 
pavarur vendas [...].. 

Përqendrimi nuk do të krijojë mbivendosje ose marrëdhënie të rrjedhës së sipërme apo të poshtme 

midis aktiviteteve  të palëve në nivel kombëtar dhe për këto arsye, transaksioni i synuar  nuk do të 
sjellë asnjë ndryshim dhe nuk do të ketë asnjë ndikim në tregun shqiptar. 

PËR KËTO ARSYE: 

Komisioni i Konkurrencës, në  bazë  të nenit  24, shkronja d dhe nenit 56 pika 1 të ligjit nr. 9121, 
datë 28.07.2003 “Për mbrojtjen e konkurrencës”,  i ndryshuar,  

VENDOSI: 

1. Të autorizojë përqendrimin e realizuar nëpërmjet përftimit të kontrollit të shoqërisë Chipita 
Industrial and Commercial Company SA nga shoqëria Mondelez Nederland Services BV.  

2. Ngarkohet Sekretari i Përgjithshëm për njoftimin e palëve dhe dërgimin e vendimit pasi të 
bëhen pagesat që parashikon rregullorja “Për caktimin e shpenzimeve për ndjekjen e 
procedurave pranë Autoritetit të Konkurrencës”. 

Ky vendim hyn në fuqi menjëherë.  
 

KOMISIONI I KONKURRENCËS 

